2004KO ABUZTUAREN 30EKO GOBERNU BILKURA
==========================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

KULTURA ETA TURISMO DEPARTAMENTUA – VIANAKO PRINTZEA ERAKUNDEA

==============================================================


1.933.428 euroko dirulaguntza ematea erabaki da Elgorriagako Bainuetxea birgaitzeko
_________________________________________________________________



Nafarroako Gobernuak baimena eman du Erabaki bidez Elgorriagako Udalari dirulaguntza bat emateko hango Bainuetxea birgaitzeko, eta 1.933.428 euroko gastua onetsi du 2004, 2005, eta 2006ko aurrekontuen kargura.


Arestian aipatutako gastua honelaxe banatuko da: 733.428 euro 2004an eta 600.000 euro hurrengo bi urte bakoitzean.

1999ko apirilaren 12ko Nafarroako Gobernuaren Erabaki bidez, Sustapen Ministerioaren, Nafarroako Gobernuaren eta Elorriagako Udalaren arteko Lankidetza Protokolo Orokorraren oinarriak onetsi ziren  herri horretako bainuetxea birgaitzeko. Aipatu protokoloak dioenez, Sustapen Ministerioak obren %50a finantzatuko du, Nafarroako Gobernuak %30a eta Elgorriagako Udalak %20a.

Obren proiektua erredaktatuta dago, 6.444.760 euroko aurrekontuarekin, eta Sustapen Ministerioak hasiera eman dio jadanik obrak kontratatzeko espedienteari. Espedientearen izapideetan beharrezkoa izan da proiektua aldatzea eta Elgorriagako Udalak bere gain hartu du gastuaren handitzea, hortaz, Nafarroako Gobernuak 1.933.428 euro emanen ditu.


Elgorriagako Bainuetxea “Balneario de Elgorriaga, S.L.” izeneko enpresarena da eta herriko Udalari lagata izan zen 30 urteko epeaz haren birgaitzea Sustapen Ministerioaren programen barrenean egin zedin.

Lur eta instalakuntzen lagapenaren ordain gisa, enpresa lagatzaileari esleipenduna izateko eskubidea aitortzen zaio bainuetxea eta beroni atxikituta eraikitzen diren instalakuntzak ustiatzeko epe berberaz.

Aipatu bezala, obren proiektua erredaktatuta dago, 6.444.760 euroko aurrekontuarekin, eta Sustapen Ministerioak hasiera eman dio jadanik obrak kontratatzeko espedienteari. Lehen lizitazioa esleitu gabe gelditu zen proiektuaren zenbait akats zirela-eta. Akatsak zuzendu eta proiektua aldatu eta gero, gastuak gora egin du 1.482.294,80 eurotan eta Elgorriagako Udalak bere gain hartu du handitze hori.

5.419.465 euroko dirulaguntzak onetsi dira produktu turistikoa sortzeko
_________________________________________________________________



Gaur hartutako erabaki baten bidez, Nafarroako Gobernuak 5.419.465 euroko dirulaguntzak hainbat toki entitate eta partzuergo turistikori ematea onetsi du produktu turistikoa sor dezaten. Gastua 2004, 2005, 2006 eta 2007ko aurrekontuen kargura finantzatuko da.


Arestian aipatutako gastua honelaxe banatzen da: 969.465 euro 2004an; 1-300.000 euro 2005ean, 1.500.000 euro 2006an eta 1.650.000 euro 2007an.


Turismo eta Sustapen Zuzendaritza Nagusiak 2001-2004 aldirako Turismo Plan Estrategikoa onetsi zuen. Plan horretan Foru Erkidegoko toki entitateek funtsezko eginkizuna daukate eta sustapen sisteman parte hartzen dute dirulaguntzen bidez. Planaren hasierako indarraldia 2006. urtera arte luzatu da , hortaz, beharrezkoa da datozen urteei dagozkion gastu konpromisoak ezartzea.

Aipatu plan horretan aurreikusiriko ekintzak aplikatuz, eta orduko Gobernuak baimendu eta gero, 2001an toki entitateei zuzenduriko dirulaguntzen deialdia onetsi zen 2001-2003 aldian produktu turistikoa sor zezaten. Deialdi horren babespean urte hauetan hainbat produktu turistiko sortu izan dira, hala nola Santxotena eskultura parkea, Valtierrako kobazuloak turismoko ostatu gisa egokitzea, Tuterako topa-gunea egokitzea, Eloko Dorrea kamera ilun gisa egokitzea, Baztango Jorge Oteiza Museo Etnografikoa, Errotak egokitzea landetxe edo jatetxe gisa, eta golf-zelai publikoak egiteko proiektuen erredakzioa, besteak beste.

Orain ildo berean jardun nahi da deialdian sartuz udalek aurkezten dituen hainbat urtetarako planak.

Cintruenigoko San Juan Bautista parrokiko erretaula nagusia zaharberritzea onetsi da
_________________________________________________________________



Nafarroako Gobernuak baimena eman du Kultura eta Turismo kontseilariari kontratu bat egin dezan Cintruenigoko San Juan Bautista parrokiko erretaula nagusia zaharberritzeko 2004. eta 2004. urteetan zehar.

Zainketa eta zaharberritze lanak egiteko kostua 144.000 eurokoa da eta honelaxe banatuko da: 64.300 euro 2004an eta 79.700 euro 2005ko aurrekontuaren kargura.


Azken hilabeteetan hainbat ikuskapen tekniko egin izan dira eta oraingo egoera ikusirik agerian geratu da erretaula hau zaharberritzeko beharra. Cintruenigoko San Juan Bautsita Parrokiko erretaula nagusia Interes Kulturaleko Ondasun deklaratu zen ekainaren 7ko 206/1999 Foru Dekretuaren bidez.


Zaharberritze lanak egiteko epea 2005eko azaroaren 30ean amaituko da. Lan horiek parrokian bertan egin behar dira, beraz, ezinbestekoa da tailer bat paratzea behar diren baliabideak dituena bai erretaularen gainean lan egiteko bai obra beraren, langileen eta bisitarien segurtasunerako.

HERRILAN, GARRAIO ETA KOMUNIKAZIO DEPARTAMENTUA

==================================================

Cadreita eta Zangozan dauden bi bidegurutze arriskutsu kentzeko obrek ukitzen dituzten ondasun eta eskubideak okupatzea presakoa dela deklaratu da 
_________________________________________________________________



Nafarroako Gobernuak foru dekretu bat onetsi du gaurko bilkuran presakotzat deklaratzeko Cadreita eta Zangozan dauden bi bidegurutze arriskutsu kentzeko obrek ukitzen dituzten ondasun eta eskubideak okupatzea.

Zehatz-mehatz, lehen bidegurutzea Na-134 errepidearen (Ebroko ardatza) eta NA-134a errepidearen artekoa da, Cadreitako Ekialdeko sarbidean; eta bigarrena NA-127 errepidearen 2,650 kilometroan dago (Zangoza-Sos del Rey Católico), Zangozako iparraldeko sarbidean.

Bi proiektu hauek Nafarroako errepideetako gune arriskutsuak kentzeko planaren barrenean daude.

TOKI ADMINISTRAZIO DEMARTAMENTUA

==================================

Gobernuak Gerendiaingo Kontzejuko Batzorde Kudeatzailea izendatu du
_________________________________________________________________



Nafarroako Gobernuak Gerendiaingo Kontzejuko Batzorde Kudeatzailea izendatu du gaurko bilkuran ondoko kide hauekin: Ignazio Iraizoz Irigoyen, David Aguirre Mariñelarena, Angel Beunza Larequi, Mª Jesús Beunza Larequi eta Martin Picabea Aguirre,

Izendapen hauek egin dira hautagairik izan ez zelako kontzejuetako hauteskunde partzialetan ez eta 2003ko maiatzeko hauteskundeetan ere.

LEHENDAKARITZA, JUSTIZIA ETA BARNE DEPARTAMENTUA

==================================================

Jabetzaren erregistratzaileak izendatu dira Iruñean eta Tafallan

_______________________________________________________________



Nafarroako Gobernuak foru dekretu bat onesti du jabetzaren erregistratzaile bi izendatzen dituena. Zehatz-mehatz izendatutako erregistratzaileak honako hauek dira: Mª Emilia de Miguel de Miguel (Iruñea, 2. Erregistroa) eta Felipe Marcos Fernández (Tafalla, 1. Erregistroa).
